
				এই পাতাটির মুদ্রণ সংশোধন করা প্রয়োজন। 
ঃঃ আমার ব্যাপার বই কি ! আমাকে বাদ দিয়ে কি তোমার প্রেস চলছে ভাগে ? আমি গো না ধরলে চলন্ত ? আমার গো-টাকেই এবার ও কাজে
লাগিছে, আমার দফা নিকেশ করছে । ঃঃ আমি তো বলেছি নিজে চালাব । ; তুমি পাগল হয়ে গেছ ।
সমরেশ গম্ভীর হয়ে বলে, তুমি ব্যাপারটা ঠিক বুঝতে পারছি না ছোটমামী, সে অবস্থা আর নেই। তুমিই সত্যি প্রথমে মামাকে দিয়ে ব্যবস্থাটা করিয়ে দিয়েছিলে, আমি তখন মামার হুকুমে উঠতাম, বসতাম। তারপর নিজের
ব্যবস্থায় চালাব ঠিক করে মামার কাছে সময চেয়ে নিয়েছি-তোমায় কিছু বলতে আসি নি । মামা অবশ্য এমনিতে সময় দেয় নি, সর্ত কয়েছিল যে ছ’মাসে কিছু করতে না পারলে তোমাকে দিয়ে মামাকে আর জ্বালাতন করতে
পারব না ।
অণিমা গালে হাত দিয়ে বলে, ওমা এসব কথা আমায় তুমি জানাও নি !
সমরেশ বলে, জানাবার উপায় ছিল না । তারপর আমি লাভ দেখিয়ে মামাকে খুন্সী করেছি। এখন অবস্থাটা দাড়িয়েছে একেবারে অন্যরকম। যেরকম ব্যবস্থায্য লাভ দেখিয়েছিলাম সেটা বাতিল করে আমি আবার নতুন রকম ব্যবস্থা করেছি, মামা কিছুই বলছে না । ভেবেছিলাম ভয়ানক চটে যাবে-টু' শব্দ করছে না।
অণিমা তার মুখের দিকে চেয়ে থাকে।
সমরেশ বলে, এ ব্যাপারটাই বুঝতে পারছি না। আমি। ও মাসে গোকুলের যে বইটা বেরোল, তাতে সোজাসুজি মামাদের ঠোকা হয়েছেভীষণভাবে ঠোকা হযেছে। মামা যদি মনে করত যে বিশেষভাবে ওকেই ঠোকা হয়েছে আমি আশ্চর্য হতাম না । শুনলে অবাক হয়ে যাবে, বইটা পড়ে মামা শুধু আমায় জিজ্ঞেস করল—কত বই ছাপিযেছি, কত কপি বিক্রি হয়েছে।

